
P.nr.294/23
NE EMER TE POPULLIT

GJYKATA THEMELORE NE MITROVICE - DEGA NE VUSHTRRI — Departamenti i
Pérgjithshém — Divizioni Penal, gjyqtari i vetém gjykues Ferki Xhaferi, me procesmbajtésen-
praktikanten Rejhane Mani, né ¢éshtjen penale kundér té pandehurit Xh.N nga M, rr.”T”, pér
shkak te veprés penale “Vjedhja” nga neni 313 par.1l lidhur me nenin 31 t¢ KPRK-s&, duke
vendosur sipas aktakuzés se Prokurorisé Themelore ne Mitrovicé, Departamenti i Pérgjithshém
me numér PP.11.nr.1956/21 té dt. 07.12.2021, pas mbajtjes sé seancés sé shqyrtimit fillestar té
datés 17.11.2023, ne praniné e té pandehurit dhe Prokurorit te Shtetit, né té njéjtén daté shpalli,
ndérsa me datén: 29.11.2023, e pérpiloi kété:

AKTGIJYKIM

| PANDEHURI: Xh.N, nga i ati R, e éma S, e vajzérisé P, i lindur mé ...., ne M, lagjja e B,
aktualisht jeton né rr.”’K’’ te barakat, me numér personal ...., shqiptar, shtetas i Republikés se
Kosovés, ka té kryer shkollén fillore, i martuar, prind i pese fémijéve, punétor krahu, i gjendjes
sé dobét ekonomike.

ESHTE FAJTOR

SEPSE: Me daté 11.07.2021 ne intervalin kohor prej 01:30 deri me 13:30 né V, né Rr.”’S”’, né
bllokun banesor tek ndértesa té bardha, kané marré pronén e personit tjetér me géllim qé pér veti
té sigurojné dobi té kundérligjshme pasurore, né até ményré ge nga korridori i ndértesés kané
marré 1 bigikleté, me ngjyré té zezé, proné e te démtuarit H.I, né vleré prej 100 Euro.

- Me kété ka kryer veprén penale Vjedhje nga neni 313 par.1, e lidhur me nenin 31 te KPRK-se.
Andaj, gjykata duke u bazuar né dispozitat e neneve 4, 7, 17, 21, 38, 42, 43, 69, 70 dhe nenit 313

par.1, lidhur me nenin 31 t¢ KPRK-sé dhe neneve 242, 364, 450 dhe 462 té KPPK-sé, ndaj té
pandehurit,

SHQIPTON

I. DENIM ME GJOBE né shumé prej njéqind (100) Euro, té cilin obligohet i pandehuri gé ta
paguaj brenda afatit prej 15 ditésh pas plotfugishmérisé sé kétij aktgjykimi. Nése i pandehuri
nuk déshiron ose nuk mund té paguajé gjobén, dénimi me gjobé do ti zévendésohet me dénim
me burgim ashtu gé, njé dité burgim llogaritet me njézet (20) Euro gjobé, dhe kumulativisht,

I1. DENIM ME BURG né kohézgjatje prej njé (1) muaj, i cili dénim do té ekzekutohet né afat
prej 15 ditésh pas plotfugishmérisé se kétij aktgjykimi.

Il. DETYROHET i pandehuri gé né emér té taksés pér kompensimit té viktimave té krimit té
paguajé shumén prej 20.00€ (njézeté euro), si dhe né emér té paushallit gjygésor té paguajé
shumén prej 60.00€ (gjashtédhjeté euro), té gjitha kéto né afat prej 15 ditésh prej dités sé marrjes
sé formés sé preré té kétij aktgjykimi nén kércénimin e ekzekutimit té detyrueshém.

I11. Pala e démtuar pér realizimin e kérkesés pasurore-juridike udhézohet né kontest civil.

Arsyetim
Pjesa hyrése e aktgjykimit té arsyetuar

Prokuroria Themelore né Mitrovicé — Departamenti i Pérgjithshém ka ngritur aktakuzén PP.11.nr.
1956/21 té datés 07.12.2021, kundér té pandehurit Xh.N, me adrese “’Rr. T*’, Komuna M, pér
shkak té veprés penale Vjedhje nga neni 313 par.1 lidhur me nenin 31 té KPRK-sé.

Deklarimi i té pandehurit pér fajésiné

Gjyqtari i vetém gjykues, pas sigurimit te prezencés se te pandehurit pérmes urdherarrestit, ka
caktuar dhe mbajtur seancén e shqyrtimit fillestar mé datén 17.11.2023, ku pas leximit té
aktakuzés nga ana e prokurorit té shtetit i pandehuri ka deklaruar se e ka kuptuar aktakuzén
duke shtuar se e pranon fajésiné ne térési sipas aktakuzés, ka shprehur kegardhje dhe ka shtuar
se bigikleta i éshté kthyer te démtuarit, po ashtu i pandehuri i ka kérkuar falje gjykatés.

Deklarimet e paléve lidhur me pranimin e fajésisé.

Prokurori e shtetit lidhur me pranimin e fajésisé nga ana e té pandehurit ka deklaruar se propozon
gjykatés ge te pranohet pranimin e fajésisé, pasi i njéjti éshté bere ne ményré vullnetare dhe pa
presion, dhe gjykatés i ka propozuar ge pranimin e fajésisé ta merr si rrethane lehtésuese, ndérsa
si rrethane renduese se i njéjti ka gene edhe me pare i gjykuar pér vepra penale, éshté recidivist
I natyrés se njejté penale, dhe faktin se kjo natyre e veprave penale si forme e pérséritjes céngon
aspektin e cenimit te pronés dhe pas vlerésimit te te gjitha kétyre, me gellim te arritjes se géllimit
te dénimit konform nenit 38 te KPRK-se, gjykatés i ka propozuar ge te shqiptoje njé dénim
adekuat, ku paraprakisht ka kérkuar nga gjykata ge te nxirret evidenca gjygésore konform nenit
347 te KPP-se.

Vlerésimi i Gjykatés lidhur me plotésimin e kushteve pér pranimin e fajésisé

Né shqyrtimin fillestar dhe publik, gjyqgtari i vetém gjykues pas dégjimit té paléve, ka marré
aktvendim me té cilin e ka miratuar pranimin e fajésisé nga i pandehuri, ngase ka konstatuar se
jané plotésuar té gjitha kushtet ligjore pér njé gjé té tille. Né kété aspekt gjyqtari i vetém gjykues
ka konstatuar se i pandehuri e ka kuptuar natyrén dhe pasojat e pranimit té fajésisé, se pranimi i
fajésisé éshté béré vullnetarisht nga i pandehuri, se pranimi i fajésisé mbéshtetet né provat
materiale té cilat mbéshtesin aktakuzén, si: Raporti fillestar i datés 11.07.2021,Raporti i oficerit
11.07.2021; Procesverbal mbi marrjen né pyetje té te démtuarit H.I, i datés 11.07.2021, foto
dokumentacioni 1 shtojce, procesverbal i marrjes ne pyetje pér te dyshuarin Xh.N i datés
10.09.2021, inofrmacionet e personit, procesverbal i marrjes né pyetje pér té dyshuarin O.Q i
datés 17.11.2021, si dhe shkresat tjera té léndés.

Gjendja faktike e vértetuar

Bazuar né té lartcekurat, gjyqtari i vetém gjykues ka vértetuar gjendjen faktike se i pandehuri me
dashje ka kryer veprén penale Vjedhje nga neni 313 par.1, t&¢ KPRK-s&, né kohén, vendin dhe
ményrén e pérshkruar si né dispozitiv té kétij aktgjykimi.

Né& nenin 313, par.1, t¢ KPRK-sé éshté parashikuar se formén themelore e veprés penale Vjedhje
e kryen *“ Kushdo gé personit tjetér ia merr pasuriné e cila vlerésohet né shumén prej pesédhjeté
(50) Euro apo mé shumé, me géllim té pérvetésimit té kundérligjshém pér vete apo pér personin
tjetér, dénohet me gjobé dhe me burgim deri né tre (3) vjet’.

Andaj, bazuar né té lartcekurat, gjykata ka vendosur qé té pandehurin ta shpall fajtor pér kryerjen
e veprés penale, ngase veprimet e té njéjtit pérmbajné té gjitha tiparet e késaj vepre penale dhe
se pér té njéjtat éshté edhe penalisht pérgjegjés.

Gjetjet e gjykatés lidhur me llojin dhe lartésiné e dénimit

Lidhur me llojin dhe lartésiné e dénimit, me rastin e shqiptimit t¢ dénimit ndaj té pandehurit,
bazuar né nenin 69 dhe 70 té¢ KPRK-sé&, duke vlerésuar rrethanat lehtésuese dhe rénduese, kjo
gjykaté si rrethana rénduese ka gjetur shkallén e pérgjegjésisé penale, ndérsa si rrethana
lehtésuese ka marré pranimin e fajésisé nga i pandehuri, premtimin se i njéjti nuk do té pérsérisé apo
kryej vepra tjera penale, dhe se ka shprehur pendim ge ka kryer kété vepér penale.

Gjykata duke pasur parasysh té gjitha rrethanat (rénduese dhe lehtésuese) té cekura mé larté, ka
vlerésuar se né rastin konkret, dénimi me gjobé né shumé njéqind (100) Euro dhe dénim me
burgim né kohézgjatje prej njé (1) muaj, &shté dénim i drejté, né harmoni me peshén e veprés
penale dhe shkallén e pérgjegjésisé sé té pandehurit.

Gjykata, duke vlerésuar té gjitha kéto rrethana ka gjetur se me kété dénim té shqiptuar ndaj té
pandehurit do té arrihet géllimi i dénimit nga neni 38 i KPRK-sé, i cili konsiston né parandalimin
e té pandehurit nga kryerja e veprave tjera penale né té ardhmen dhe té béj rehabilitimin e tij, té
parandaloj personat e tjeré nga kryerja e veprave penale dhe té shpreh gjykimin shogéror pér
veprén penale, ngritjen e moralit dhe forcimin e detyrimit pér respektimin e ligjit.

Arsyet lidhur me kérkesén pasurore juridike, kompensimin e viktimave té krimit dhe shpenzimet
e procedurés

Vendimin lidhur me kompensimin e démit ndaj palés sé démtuar, gjykata e ka marré né bazé té
nenit 463 té KPPK-sé, né té cilin parashihet se: “Né aktgjykim me té cilin i akuzuari shpallet
fajtor, gjykata mund té vendosé pér kérkesén pasurore juridike té t€ démtuarit né térési ose
pjesérisht dhe pér pjesén e mbetur e udhézon né kontest civil. Kur té dhénat e mbledhura né
proceduré penale nuk paragesin bazé té sigurt pér gjykim té ploté e as té pjesérishém, gjykata e
udhézon té démtuarin qé kérkesén pasurore juridike mund ta realizojé né kontest civil.”

Vendimin pér taksén e kompensimit té viktimave té krimit, gjykata e ka marré né bazé té nenit
6 par.1 pika 1.5 dhe nenin 39 par 3 pika 3.1 té Ligjit Nr. 05/L-36 pér Kompensimin e Viktimave
té Krimit.

Vendimi mbi shpenzimet e procedurés penale gjykata e ka marré né bazé té nenit 449 par. 2 nén
par 2.6 té KPPK-sé.

Andaj, gjykata duke u bazuar né arsyet e lartcekura ka vendosur si né dispozitiv té kétij
aktgjykimi.

GJYKATA THEMELORE NE MITROVICE — DEGA NE VUSHTRRI
Departamenti i Pérgjithshém — Divizioni Penal
P.nr.294/23, daté 29.11.2023

Procesmbajtésja-Praktikantja Gjyqtari i vetém gjykues
Rejhane Mani Ferki Xhaferi

KESHILLE JURIDIKE: Kundér kétij aktgjykimi palét kang té drejté ankese né Gjykatén e Apelit
né Kosové, né afat prej pesémbédhjeté (30) ditésh, llogaritur nga dita e pranimit té aktgjykimit.
Ankesa dorézohet pérmes késaj Gjykate, né kopje té mjaftueshme pér palét dhe pér gjykatén.

